
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO 82  
MBO’EPY: KIT DE PRIMEROS AUXILIOS – ÑANDEJÁRA ÑANE 
MONGUERA. 
TEMA: Kit de Primeros Auxilios- La Sanidad de Dios. 
 

Maralina: Maitei  che angirữ. Ko árape ñañe’ẽta tuicha mba’eha jaguereko 
ñande rógape “Botiquín de Primeros Auxilios”. 

 

Sy kuéra oiko enfermera ramo ogaha rupi. Ko árape rogueru ndéve guarä idea 
ne pytyvötava rehechakuaa haguä reguerekópa umi mba’e tekotevëva oï peteï 
botiquín caserope. 

 

Ñepyrürȃ reguereko vaerä curita, ÿrö venda. Umi curita  iñimportante 
jaguereko, peichahágui ñañekytï ramo térä ñañe karäi ramo guarä. Ñekytï michï 
ramo remoïkuaa hese curita remopotï rire, ha katu pe ñekytï tuicha ramo 
reikotevëtama venda rehe. Nde reguerekói ramo venda, ikatu reheka tela 
ipotïva.  

 

Reguereko vaerä peteï “desinfectante de heridas” rejogua kuaáva 
farmaciagui. Ikatu ha’e Alcohol, Agua oxigenada, alcohol éter reheve térä, 
alcohol yodado. 

 

Kaiguépe guarä  oï crema especial ikatúva rejogua farmaciagui ojejapóva 
umiva mba’erä. Umi crema antiséptica oguerekóva Aloe Vera ikatu ojepuru 
ndatuichái ramo pe tenda oïhápe kaigue. Ikatu avei ojeipuru ñati’ü térä vicho’i 
ñande jopirö. 

 

Reguereko va’erä avei analgésico, ikatúva reipuru akärasy térä akänundúpe 
guarä, avei algodón, gasa ha cinta ojejapo haguä pe curación de emergencia.  

 

Jaguereko peteï Pohänohára Marangatu oikuaáva upe ñañandúva ha jahasáva 
guive, Ha’e ndoipurúi pohä kuéra ñande jaikuaáva. Ha’e niko oipuru imborayhu 
ha iñe’ë, La Biblia oñe’ë haguä ñandéve. Pe Pohänohára Marangatu niko ha’e 
Ñandejára ñane pytyvöséva, ome’ëséva ñandéve py’aguapy ha oipotáva 
jaikuaa chupe.  

 

Ñandejára ñane pytyvöta  jahasa aja umi tembiasa rupi. Salmo 34: 20 ha 21pe 
he’i : “Heta mba’e vai rupi imarangatúva ohasa, ha Ñandejára oguenohë chupe 
umívagui, oñangareko ikanguére, peteïnte jepe nopëi chéne”. Ko’ápe 
Ñandejára ome’ë iñe’ë oñangarekótaha umi ojeroviávape hese. 

 Salmo 6:2pe rey David ohai va’ekue ñembo’e he’íva kóicha: “Che 
poriahuvereko, cháke che kangypa. Che Jára, che monguerána. Umi che 
kangue niko okuchupa”. David niko ndoguerekói problema ikangue kuérape, ha 
katu oguereko heta jehasa vai hekovépe. Upévare ojerure Ñandejárape 
oipytyvö haguä chupe. Ñaime vove jehasa’asy pa’üme, jajapo upe rey David 
ojapo vaekue; jajerure Ñandejárape ipytyvö. 

 

Isaías 1: 5-6pe  he’i: Peë pejetu’u ivaívare, pende retépe nahemby véima 
peñenupä haguä, kandu ha jekakuégui pene akä henyhëte pendekuepa ha 
pene kangypáma. Pene apysa apÿigui pene akä mbyte peve, ndaipóri hesäiha 
pende rete; ñehunga, ñenupängue ha ai huguypáva memete, avave oipohano’ÿ 
ha ojokua’ÿva, mba’eveichagua pohäme oipichi’ÿva”.  

 

 

Jahasa asy jave térä jaguereko ramo jejopy vai ñande rekovépe ha vaicha 
ndaipóri avave ñane pytyvö haguä, ikatu jaguerovia Ñandejára ñande kuaa ha 
ñande poriahuvereko. Bíbliape he’i: “Ñandejára ohayhuetereígui opa 
yvypórape, ome’ë vaekue Ta’ýra peteï ete, ani haguä omano umi hese 
ojeroviáva, oikove haguä uvei opa ára”. 

 

 

 


